
HITZ BITAN 

HILKETAK. Ertzaintza hiltzailearen bila dabil 

Dantzaleku bateko atezaina hil 
dute Irunen, eskopetarekin 
bihotzean tiro eginda 
Erredakzioa I DONOSTIA 

Silas Antonio Fonseca 49 urte
ko gizonezkoa hil zuten atzo 
goizean 06:30 inguruan, Irunen 
(Gipuzkoa), eskopetarekin tiro 
eginda. Ertzaintza gertakariak 
ikertzen ari da, eta ustezko hil
tzailea zein den badakitela 
adierazi zuten atzo Eusko Jaur
laritzako Herrizaingo Sailetik. 
Hura bilatzen ari ziren atzo 
gauean, baina artean ez zuten 
aurkitzerik izan. 

Silas Antonio Irungo Jennifer 
dantzalekuko atezaina zen, eta 
lanetik irten eta ohiko tabernan 
gosaldu ostean egin zioten tiro 
bihotzean. Montecarlo taberna
ko jabeak adierazi zuenez, ohi 
bezala, Silas Antonio 05:30ean 
irten zen lanetik, bere tabernara 

EUSKARA 

gosaltzera joateko. Irteerakoan 
tiro egin zioten. Tabernako ja
beak eta bezero batek entzun 
zuten tiroaren hotsa, baina ate
ra zirenerako, biktima lurrean 
etzanda zegoen. 

Irungo beste bizilagun batek, 
berriz, bertsio ezberdin bat 
eman zuen. Esan zuenez, Silas 
Antoniok «zerbait arraroa na
baritu» zuen, tabernan zegoela. 
«Tabernan zegoen giroa ez zue
la gustuko esan eta joan egin 
zen», adierazi zuen herritar ho
rrek. Irten eta tirokatu egin zu
ten. Hainbat bizilagunek esan
dakoa ere zalantzan jarri zuen 
emakume berak. Dantzalekuan 
eztabaida bat izan zuela zabal
du zen atzo Irunen, eta liskarra 
izan zuen pertsona horrek tiro
katu zuela. 

Gasteizko autobus geltokiko zerbitzuak 
euskalduntzeko eskatu dute Sozialista Abertzaleek 

Gasteizko autobus geltokian euskarari ematen zaion «garrantzi
rik eza» salatu zuten atzo Sozialista Abertzaleek. Geltokiko zaz
pi beharginak erdaldunak dira. «Gasteizko Udalak geltokiko 
langileak euskalduntzeko konpromisoa hartua du», salatu zu
ten, eta geltokiko informazioa «erdara hutsez» dago. Langileak 
euskalduntze prozesu batean parte hartzeko prest daudela dio. 

TRANSEXUALlTATEA 

Sexu aldaketa ebakuntzak doan izatea eta 
transexualen laneko bazterketa bukatzeko eskatu dute 

Prentsaurrekoa eman zuten atzo Bilbon EAEko Transexual El
karteko eta Jaurlaritzako Gizarte Gaietarako ordezkaritzako ki
deek, Gabriel Inclan Osasun sailburuari sexu aldaketa ebakun
tza doan izan dadin eskatzeko. Horrez gain, transexualek lana 
aurkitzeko eta mantentzeko eta nahi bezala bizitzeko dituzten 
arazoak gainditzeko neurriak hartzeko eskatu zuten. 

BERAko UDALA 
AYUNTAMIENTO DE BERA 

ARAU SUBSIDIARIOAK ALDATZEA, IBARDINEKO HARRI 
BENTAKOA (4. POLIGONOA, 164. LUR-ZATIA) HASIERA 

BATEZ ONESTEA: JOSE I. PRIETO 

2002ko abenduaren 30ean Herriko Etxeko Udalbatzak egindako bilkuran, on
doan dagoen erabakia onetsi zuen: 

1.JOSE I. PRIETOk sustatutako Arau Subsidiarioen aldaketa, Ibardineko Ha
rri Bentan (4. poligonoko 164. lur-zatia) dagozkion hirigintza arauak alda
tzekoa, hasiera batez onartzea. 

2.Aipatu aldaketa hilabeteko epean jendaurrean jartzea, Nafarroako Foru Ko
munitatean argitaratzen diren egunkarietan eta Nafarroako Aldizkari Ofizia
lean aurrez aurreko iragarkia jarrita. 

3.Arau Subsidiarioen aldaketa honek eragindako zonaldean, hots, 4. poligo
noko 164 lurzatian, obra baimenak ematea eten gelditu direla seinalezta
tzea. 

4.Erabaki hau interesatuari bidaltzea. 

Bera, 2003.01.07 
ALKATEA, 

J.J. Goia Etxeberria 

Egunkaria 

«Gizon baketsua zen», esan 
zuen emakumeak, «borrokak 
saihesten ahalegintzen zen eta 
ez zuen inoiz indarkeria erabi
li». 

Silas Antonio Fonseca Cabo 

Verdeko Errepublikan jaio zen, 
1953an, baina Irunen bizi izan 
zen azken 30 urteetan. Herrian 
oso ezaguna zen, 22 urtez egin 
baitzuen lan Jennifer dantzale
kuan atezain gisa. Gainera, au-

TIROKETA 
Ertzain bat zentro psikiatriko batean sartu dute, bere 
senideen kontra tiro egin ostean 

Ertzain bat zentro psikiatriko batean sartu zuten, atzo, herene
gun bere senideen kontra tiro egin ostean. Ertzaintzak buruko 
gaixotasuna du, eta herenegun arratsaldean bere senide baten 
autoa tirokatu zuen Trapagaranen (Bizkaia), lanerako erabil
tzen zuen armarekin. Ondoren, bere baserrian sartu zen, eta ez 
zuen bertatik irten nahi izan Ertzaintzaren unitate berezi batek 
horretarako konbentzitu zuen arte. Arratsaldeko 19: OOetatik 
gauerdia arte egon zen ertzaina etxe barruan, eta orduan lortu 
zuten psikologo eta psikiatrek amore eman eta bere kabuz irte
tea. Zentro psikiatriko batean sartu zuten. 

BORTXAKETA 

Miarritzeko 22 urteko gizon bat kartzelan sartu dute, 
hamaika urteko iloba hainbat alditan bortxatzeagatik 

Atzo goizean, Baionako prokuradoreak 22 urteko gizon bat kar
tzelara bidaltzea erabaki zuen, azken zazpi urte hauetan bere 
iloba birritan bortxatzeagatik. Biktimaren senideek ezarritako 
salaketa baten ondorioz atxilotu zuten Miarritzen bizi den gizo
na. Atxiloketa Miarritzeko Poliziak burutu zuen joan den astear
tean, eta osabak iloba erregularki bortxatzen zuela adierazi dute 
polizia iturriek. Epaitegira eramana izan zen atzo eta prokura
doreak presondegiratzea zuzenean erabaki zuen, 15 urtez behe
rako pertsona baten bortxaketak suposatzen duen delitu larria
rengatik. 

Kultura Sailak diruz 
lagundutako egunkaria 

2003ko urtarrilaren 10a 

rretik boxeolaria ere izan zen, 
Sugar Silex izenez ezagutzen 
zuten eta Urtain zenaren kontra 
ere borrokatu zen. Kirola 
1970eko hamarkadaren erdial
dean utzi zuen. 

ITOIZ 
Itoizko urtegia betetzeko 
probak aurki hasiko direla 
Iragarri eta salatu du 
Koordinakundeak 

Itoizko urtegiaren betetze pro
bak aurki hasiko direla iragarri 
zuen atzo Koordinakundeak, eta 
«dakarren arriskua ekiditeko» la
nak geldiarazteko eskatzen duen 
eskutitza igorri zien atzo, besteak 
beste, Jaume Matas Espainiako 
Ingurumen ministroari eta Ebro
ko Konfederazio Hidrografikoa
ren presidenteari, Jose Lacasari. 
Ustez gaurko Nafarroako Buletin 
Ofizialean agertuko da urtegia 
betetzeko deaialdia. Koordina
kundearen ustez, ezin da urtegia 
bete larrialdietarako plana bete 
gabe. 

GAZTELUKO PLAZA 
Epaileak absolbitu egin ditu 
plazako obren hasieran 
Istiluetan parte hartzea 
leporatu zieten lau gazte 

Iruneko Zigor Auzitegiko Lehen 
Salak absolbitu egin ditu Gaztelu 
plazako obren hasieran izandako 
istiluetan hainbat delitu egotzi 
zizkieten lau gazte. Gertaerak 
2001eko uztailaren 26an gertatu 
ziren eta lau gazteei atentatua eta 
lesio delituak egotzi zizkieten. 
Epaileak adierazi duenez, «ez da 
frogatu akusatuek harriak edo 
bestelakoak bota zizkietenik po
liziei». Akusatuek hasieratik uka
tu zuten gertaeretan parte hartu 
zutenik, eta esan zuten atxilotu 
zituzten tabernan zeudela isti
luak hasi aurretik. 


